
Зерттеу тақырыбы: Кейс-стади әдісі негізінде болашақ физика 

мамандарының ғылыми-зерттеушілік құзыреттілігін қалыптастыру. 

Зерттеудің мақсаты: Болашақ физика мамандарының ғылыми-

зерттеушілік құзіреттілігін кейс стади негізінде қалыптастырудың ғылыми-

теориялық негіздерін және әдістемелік ерекшеліктерін айқындау.  

Зерттеу жұмысының міндеттері:  

- Болашақ физика мамандарының ғылыми - зерттеушілік құзіреттілігін 

қалыптастыру мен кейс стади әдісіне негізделген ғылыми - зерттеу 

жұмыстарын іске асырудың қазіргі жағдайына талдау жасау; 

-  STEAM-кейс арқылы болашақ физика мамандарының ғылыми-

зерттеушілік құзіреттілігін қалыптастырудың әдістемелік жүйесін жасау; 

- «Оптика» пәнін оқыту мысалында болашақ физика мамандарына кейс 

әдісін қолдану арқылы ғылыми-зерттеушілік құзіреттілікті қалыптастырудың 

әдістемелік ерекшеліктерін айқындау; 

- Кейс-стадиді қолдану әдістемесінің ғылыми-зерттеушілік құзіреттілікті 

қалыптастырудағы әлеуетін педагогикалық эксперимент арқылы бағалау.  

Зерттеу әдістері: Зерттеу жұмысының міндеттеріне сәйкес шешімдерді 

іздеуге, ғылыми болжамды тексеруге бағытталған келесі сандық және сапалық 

зерттеу әдістері қолданылды: 

- Теориялық зерттеу әдістерінен: физиканы оқытудың теориялық 

модельдерін, оларды түсіндіретін және болжамды әлеуеттеріне талдау 

жасалынды. Google scholar және Scopus, Web of science деректер базасындағы 

жоғары рейтингті ғылыми журналдарда, сонымен қатар, тақырып бойынша 

отандық ғылымдағы (nauka.kz) жарияланған мақалаларға талдау жасалынды. 

Талдау «Case study», «Physics», «Future physics specialists», «STEM/STEAM 

case», «Scientific research», «competence» және т.б. кілт сөздер негізінде қазақ 

және ағылшын тілдерінде жүзеге асты.   

- Теориялық зерттеу жұмысы 2 – кезеңде іске асырылды. Бірінші кезеңде 

жалпы әдебиттерге шолу жасалынды. Олардың ішінде біздің зерттеуге негіз 

болған жұмыстар сарапталды. Зерттеу барысында тақырып бойынша 

мәселелерді ортаға шығарды. Зерттеудің екінші кезеңінде – оптика 

тақырыптарын оқыту барысында STEAM-case арқылы бірқатар педагогикалық, 

дидактикалық және технологиялық мәселелерді шешудің мүмкіндіктерін 

анықтау мақсатында оқу, білім беру бағдарламаларына талдау жасалынды.   

- Эмпирикалық зерттеу әдістерінен: ғылыми дәлелді мәліметтерді 

жинақтау, болашақ физика мамандарының педагогикалық тәжірибесін 

зерделеу, физика, оптика пәні бойынша оқулықтар мен оқу әдебиеттерді талдау 

жұмыстары, зерттеушілік сипаттағы тапсырмаларды қолдаудың моделін 



жобалау әдістері қолданылды. Сонымен қатар, педагогикалық эксперимент 

барысында сауалнама, сұхбаттасу, бақылау әдістері бірнеше кезеңдерде 

пайдаланылды. Педагогикалық эксперимент нәтижелерін математикалық-

статистикалық талдау екі жақты (хи-квадрат) критерийді қолдана отырып іске 

асырылды. 

Зерттеудің ғылыми жаңалықтары:   
- Болашақ физика мамандарының ғылыми-зерттеушілік құзіреттілігін 

кейс әдісі негізінде қалыптастырудың ерекшеліктері айқындалды; 

- Кейс стади әдісі негізінде STEAM-ге бағытталған ғылыми - зерттеу 

жұмыстарын іске асырудың дидактикалық шарттары айқындалды; 

- Кейс стади әдісі негізінде болашақ физика мамандарының ғылыми-

зерттеушілік құзіреттілігін «Оптика» пәнін оқыту мысалында 

қалыптастырудың әдістемелік жүйесі жасалынды;  

- Болашақ физика мамандарының ғылыми-зерттеушілік құзіреттіліктерін 

қалыптастырудың мазмұны әзірленді және әдістемелік жүйенің 

тиімділігі эксперимент жүзінде дәлелденді. 

Қорғауға ұсынылған негізгі қағидалар: 

- Физиканы және физика саласындағы жеке пәндерді оқытуда 

білімгерлердің ғылыми-зерттеушілік құзіреттіліктерін қалыптастырудағы кейс-

технологиян қолданудың ерекшелігі мен STEAM-ге бағытталған ғылыми - 

зерттеу жұмыстарын іске асырудың дидактикалық шарттары; 

- Зерттеушілік және қолданбалылық бағытты дамытуға негізделген кейс 

стади әдісі арқылы болашақ физика мамандарының ғылыми-зерттеушілік 

құзіреттілігін «Оптика» пәнін оқыту мысалында қалыптастырудың әдістемелік 

жүйесі;  

- Кейс-стадиді қолдану әдістемесінің ғылыми-зерттеушілік құзіреттілікті 

қалыптастырудағы әлеуетін бағалау мақсатында ұйымдастырылған 

педагогикалық эксперименттің нәтижелері.  

Алынған нәтижелердің жаңалығы мен маңыздылығын негіздеу: 

- Бірінші нәтиженің жаңалығы студенттердің физика саласындағы 

ғылыми-зерттеушілік құзіреттілігін қалыптастырудың құралы ретінде кейс 

әдісінің әлеуеті айқындалды; 

- Екінші нәтиженің жаңалығы STEAM білімге негізделген кейстерді 

қолдану арқылы ғылыми - зерттеу жұмыстарын іске асырудың дидактикалық 

шарттары айқындалды; 

- Үшінші нәтиженің жаңалығы кейс стади әдісі негізінде болашақ физика 

мамандарының ғылыми-зерттеушілік құзіреттілігін «Оптика» пәнін оқыту 

мысалында қалыптастырудың әдістемелік жүйесі жасалынды;  

- Төртінші нәтиженің жаңалығы болашақ физика мамандарының 

ғылыми-зерттеушілік құзіреттіліктерін қалыптастырудың мазмұны әзірленіп, 

әдістемелік жүйенің тиімділігі эксперимент арқылы бағаланып дәлелденді. 

Ғылымның даму бағыттарына немесе мемлекеттік бағдарламаларға 

сәйкестігі: Зерттеу жұмысының негізгі идеясы Қазақстан Республикасында 



білім беруді және ғылымды дамытудың 2023-2029 жылдарға арналған 

мемлекеттік бағдарламасы, білім берудің жалпыға міндетті білім беру 

стандарты, Қазақстан Республикасы Президенті Қасым-Жомарт Кемелұлы 

Тоқаевтың Қазақстан халқына арналған жыл сайынғы жолдауларына сәйкес 

келеді. 

